
Rio ta priminti e fiesta mas grandi di mundo na 2016.Monday, 14 January 2008Representantenan di e tres nivelnan di gobierno y Comite Olimpico Brasileiro tabata na e sede principal di Comite Olimpico Internacional na Lausanne, Suisa, diabierna pa entrega personalmente e documentonan cu mester a entrega como parti di e proceso di candidatura pa e Weganan Olimpico y Paralimpico di 2016. 
&ldquo;Nos a bin aki pa bisa mundo cu Rio ta cla pa e Weganan Olimpico di 2016. Nos lo celebra e fiesta di mas grandi den historia, envolviendo hubentud di mundo den un celebracion cu Brasil so por presenta,&rdquo; Sergio Cabral, Gobernador di e Estado di Rio de Janeiro a bisa. E Plan Maestro di Rio 2016 a planea pa Weganan compacto y eficiente den su operacion, cu tur e diferente deportenan teni dentro di e fronteranan di e ciudad di Rio de Janeiro. Mas cu 50% di e atletanan lo competi den facilidadnan cu ta situa 5 pa 10 minuut leu for di e Villa Olimpico. Adicional na esaki, Rio 2016 lo beneficia di e legado deportivo di e Weganan Panamericano 2007 y di e hecho cu e Campeonato Mundial di Futbol di FIFA lo tuma lugar na Brasil na 2014. E projecto Rio 2016 ya caba ta provee instalacionnan pa 72% di e atletanan cu lo competi den e Weganan. Sitionan importante di e ciudad lo wordo usa pa e Weganan, manera e Stadion Maracanã pa e Ceremonianan di Apertura y Clausura y e finalnan di futbol, Sambodromo pa e eventonan di arqueria y marathon; y e beach di Copacabana pa beach volleyball, triathlon y marathon di landamento. 
E concepto di Rio 2016 ta inclui strategianan pa envolvi hobennan den e deportenan Olimpico. Un di e inovacionnan ta e creacion di e &ldquo;X Park&rdquo; den e region cu tin e densidad mas halto di poblacion hubenil di e ciudad. E facilidadnan nobo aki lo tin e deportenan di ciclismo BMX, ciclismo mountain bike, y slalom canoe-kayak cu un formato nobo di presentacion di e deporte y un experiencia spectacular pa publico. Despues di e Weganan, e &ldquo;X Park&rdquo; lo ofrece deportenan Olimpico y deportenan di aventura un area deportivo y recreativo gigantesco, dirigi riba hubentud.  


   E structura di transportacion di Rio 2016 lo sigura biahenan rapido y eficiente pa tur e personanan accredita y publico di e Weganan. Busnan di capacidad grandi (Bus Rapid Transit &ndash; BRT) lo wordo traha, integrando cuatro zona di e Weganan, un proyecto cu ta confirma factibilidad, lo keda cla na tempo y cu tin financiamento confirma. 
Garantianan gubernamental cu Rio 2016 a ricibi ta surpasa e requisitonan di IOC. &ldquo;E compromiso cu a wordo presenta ta demostra e solidez di e candidatura di Rio 2016 y e conviccion cu nos tin tur e condicionnan pa organiza e prome edicion di e Weganan Olimpico dentro di Sur America,&rdquo; Carlos Arthur Nuzman, presidente di Comite Olimpico Brasileiro a garantiza y e Comite di Candidatura Rio 2016. E documentonan cu a wordo entrega diabierna na Comite Olimpico Internacional ta inclui un carta di garantia di Presidente e Republica di Brasil, Luiz Inácio Lula da Silva; gobernador di e Estado di Rio de Janeiro,  Sérgio Cabral; alcalde di e Ciudad di Rio de Janeiro, Cesar Maia; y Carlos Arthur Nuzman, garantizando cu tur condicion financiero y di organizacion pa ta sede di e Weganan Olimpico y Paralimpico di 2016 lo wordo ofreci.
Adicional na e Gobernador di e Estado di Rio de Janeiro y Presidente di COB, e delegacion na Lausanne tabata inclui e Vice-Gobernador, Luiz Fernando Pezão; Secretario Ejecutivo di e Gobierno Federal pa Rio 2016, Ricardo Leyser; Ministro di Deporte di e Estado di Rio de Janeiro, Eduardo Paes; Secretario special, Ruy Cesar; y Secretario General di Rio 2016 Bid Committee, Carlos Roberto Osório.  

